 ԱՄՓՈՓԱԹԵՐԹ
««ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ

	[bookmark: _Hlk168499264]1․ Սննդամթերքի անվտանգության տեսչական մարմին

	«Առևտրի և ծառայությունների մասին» օրենքում լրացում և փոփոխություն կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում» փոփոխություն և լրացում կատարելու մասին օրենքների նախագծերի վերաբերյալ հայտնում եմ հետևյալը.
· «Առևտրի և ծառայությունների մասին» օրենքում լրացում և փոփոխություն կատարելու մասին» նախագծի 1-ին հոդվածով լրացվող 15.1-ին մասում առաջարկում եմ սահմանել նաև տակդիրների և դարակաշարի նվազագույն բարձրությունը հատակից, ինչպես նաև «Ձմերուկի և սեխի վաճառքը իրականացվում է խանութներում, կրպակներում, շուկաներում, տոնավաճառներում տաղավարներում՝ տակդիրների կամ դարակաշարերի վրա։» նախադասությունը շարադրել հետևյալ խմբագրությամբ ««Ձմերուկի և սեխի վաճառքը իրականացվում է  տակդիրների կամ դարակաշարերի վրա։»։
· «Առևտրի և ծառայությունների մասին» օրենքում լրացում և փոփոխություն կատարելու մասին» նախագծի 2-րդ հոդվածով նոր խմբագրությամբ շարադրվող 12-րդ հոդվածի 3-րդ մասում առաջարկում եմ «կաթնային յուղի (կաթնային ճարպի) փոխարինիչով կաթնամթերքի դեպքում նշվում է «պարունակում է կաթնային յուղի (կաթնային ճարպի) փոխարինիչ» բառերը, քանի որ արտադրանքի անվանումը արդեն իսկ ենթադրում է այդ պահանջը։











· Միաժամանակ առաջարկում եմ «Առևտրի և ծառայությունների մասին» օրենքում լրացում և փոփոխություն կատարելու մասին» նախագծով կանոնակարգել նաև առևտրի օբեկտներում և առևտրի վայրերում սպառողի կողմից տեղական արտադրության կենդանական ծագման մթերքի և հումքի նույնականացման հետ կապված հարաբերությունները։ Մասնավորապես՝
[bookmark: _Hlk146611204]Օրենքի 9-րդ հոդվածը լրացնել նոր մասերով, համաձայն որոնց սպանդանոցային ծագման տեղական արտադրության կենդանական ծագման մթերքի և հումքի N 5 ձևի անասնաբուժական վկայականը կամ պիտակը կամ պիտակի պիտակը փակցվում է սպառողներին տեսանելի տեղում, որը հնարավորություն է ընձեռնում սպառողին նույնականացնել  մթերքի կամ հումքի ծագումը։ Սպառողի պահանջի դեպքում տեղական արտադրության կենդանական ծագման մթերքի և հումքի համար տրամադրվում է տրամադրվում է N 5 ձևի անասնաբուժական վկայականի պիտակը կամ պիտակի պիտակը։
Կանոնակարգման անհրաժեշտությունը պայմանավորված է այն հանգամանքով, որ միջազգային փորձի ուսումնասիրության արդյունքում պարզվել է, որ Նիդերլանդներում նույնականացման պահանջները սկսվում են կենդանի կենդանիների և ֆերմայի նույնականացման համակարգից և կախված են արժեշղթայի տեսակից և տեղից: «Բիզնեսը բիզնեսի համար» բոլոր փուլերում գործող կանոններով փաստաթղթավորվում է այնպես, որ հնարավոր է հետագծելիությամբ պարզել թե, որ կենդանու կամ ֆերմայի կենդանու միսն է, իսկ «մանրածախ առևտուրը սպառողի համար» փուլերում գործող կանոններից ունի որոշակի տարբերություն՝ այն է, որ սպառողը պետք է կարողանա տեսնել  մսի ծագումը: Այսինքն, հիմնական կանոնն այն է, որ սննդամթերքի շղթայի ցանկացած օպերատոր, ընդհուպ մինչև սպառողներին վաճառելը, պետք է կարողանա ասել, թե որտեղից է գնել միսը և ու՞մ է վաճառել իր արտադրանքը:



·  «Վարչական իրավախախտումների վերաբերյալ» Հայաստանի Հանրապետության օրենսգրքում» փոփոխություն և լրացում» նախագծում առաջարկվում է վարչական պատասխանատվության միջոց կիրառել ձմերուկը և սեխը կտրած կամ մասերի բաժանված վաճառքի դեպքում, սակայն չի կանոնակարգվում տաղավարներում՝ առանց տակդիրների կամ դարակաշարերի, ինչպես նաև տոնավաճառներում, տաղավարներում  ձմերուկի և սեխի վաճառքի կետերում առանց ծածկերի կամ հովանոցների վաճառքի հետ կապված հարաբերությունները։ 
· «Առևտրի և ծառայությունների մասին» օրենքում լրացում և փոփոխություն կատարելու մասին» օրենքի 17-րդ հոդվածի համաձայն՝ 9-րդ հոդվածով, բացառությամբ 3-րդ մասով, սահմանված պահանջների կատարման նկատմամբ հսկողությունն իրականացնում են տեղական ինքնակառավարման մարմինները, սակայն վարչական իրավախախտումների վերաբերյալ գործերի քննումը վերապահվում է այլ մարմնի: 


	
	Ընդունվել է։










Մասամբ է ընդունվել։
Առաջարկվող իրավակարգավորումը վերաբերում է այն դեպքերին, եթե գրվում է արտադրանքի անվանունը և տվյալ արտադրանքի մեջ օգտագործվել է փոխարինիչ պարտադիր կատարվի նշում  օրինակ կաթնամթերքը,  եթե այն պատրաստված է կաթնային յուղի փոխարինիչով ճաշացանկում կատարվի նշում։ 


Ընդունվել է։
 





















Ընդունվել է։




Ընդունվել է։

	2․Տեսչական մարմինների աշխատանքների համակարգման գրասենյակ
	
	

	Քննարկելով «Առևտրի և ծառայությունների մասին» օրենքում լրացումներ և փոփոխություն կատարելու մասին» օրենքի և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագիծը՝ հայտնում եմ հետևյալը․
1․ «Սննդամթերքի անվտանգության մասին» օրենքի 13-րդ հոդվածի 2-րդ մասի 5-րդ կետի համաձայն՝ սննդի օպերատորները պարտավոր են` սննդամթերքի գնորդներին, լիազոր մարմնին` նրանց պահանջի դեպքում, տրամադրել արտադրանքի անվտանգությունը հավաստող փաստաթղթեր։
	Վերոգրյալ կարգավորումը հիմք ընդունելով առաջարկում եմ Նախագծի 3-րդ հոդվածի 15․2 մասից հանել «Սպառողի պահանջի դեպքում տեղական արտադրության կենդանական ծագման մթերքի և հումքի համար տրամադրվում է Հայաստանի Հանրապետության կառավարության սահմանված կարգով հաստատված N 5 ձևի անասնաբուժական վկայականի պիտակը կամ պիտակի պիտակը։» նախադասությունը, նկատի ունենալով, որ հիշյալ պահանջը մատնանշված իրավանորմով, արդեն իսկ կարգավորված է։
Միևնույն ժամանակ, նկատի ունենալով, որ «Սննդամթերքի անվտանգության պետական վերահսկողության մասին» օրենքի 21-րդ հոդվածի 1-ին մասի 14-րդ կետի համաձայն՝ պետական վերահսկողություն իրականացնող պաշտոնատար անձինք, (․․․) իրավունք ունեն` իրականացնելու անասնաբուժական պետական վերահսկողության ենթակա ապրանքների ստուգազննումներ` ակնադիտային զննում և ուղեկցող փաստաթղթերին համապատասխանություն, գտնում եմ, որ նույն մասով նախատեսված պահանջի նկատմամբ վերահսկողական գործառույթն անհրաժեշտ է վերապահել Սննդամթերքի անվտանգության տեսչական մարմնին՝ բացառություն նախատեսելով «Առևտրի և ծառայությունների մասին» օրենքի 17-րդ հոդվածում, որպես համայնքի ղեկավարի լիազորություն։ 
Նաև առաջարկում եմ  «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով (այսուհետ՝ Օրենքի նախագիծ) կարգավորում նախատեսել Նախագծի 3-րդ հոդվածի 15․2 մասով նախատեսված պահանջը խախտելու դեպքերի վերաբերյալ, տուգանքի չափը նախատեսելով՝ նվազագույն աշխատավարձի հիսնապատիկից մինչև հարյուրապատիկի չափով, իսկ նույն արարքը կրկին կատարելու դեպքում՝ նվազագույն աշխատավարձի հարյուրհիսնապատիկից մինչև երկուհարյուրապատիկի չափով, այդ թվում՝ Վարչական իրավախախտումների վերաբերյալ օրենսգրքի 2382 հոդվածում կատարել համապատասխան լրացում՝ որպես հիշյալ վարչական իրավախախտման գործերը քննող՝ սննդամթերքի անվտանգության բնագավառում պետական վերահսկողություն իրականացնող մարմնին վերապահված գործառույթ։

	3․ ՀՀ վարչապետի աշխատակազմի իրավաբանական վարչություն
	
	

	     «Առևտրի և ծառայությունների մասին» օրենքում լրացումներ և փոփոխություն կատարելու մասին» ՀՀ օրենքի 3-րդ հոդվածով առաջարկվում է արգելել ձմերուկը, սեխը, դդումը և մրգերը վաճառել կտրած կամ մասերի բաժանված վիճակում, որը հետապնդում է մարդու առողջության պահպանման նպատակ։ Սակայն նախագծի հիմնավորումներում նշվում է, որ կտրված կամ մասերի բաժանված նշված ապրանքները կարող են պահվել սառնարանային պայմաններում, որի պարագայում արգելքի սահմանման պատճառ հանդիսացող հանգամանքները վերանում են։
     Հետևաբար՝  նախագծով առաջարկվող կարգավորումը հակասում է նախագծի հիմնավորումներին:

	
	Պարզաբանում
Կտրած կամ մասերի բաժանված՝ օրինակ ձմերուկը կարող է սառնարանում պահվել 2 օր միաժամանակ չի կարող լինել երաշխիք , թե տվյալ ապրանքը, երբ է կտրվել կամ մասերի բաժանվել, քանի որ կգտնվեն անբարեխիղջ տնտեսավարողներ, ովքեր կփոխեն փաթեթավորումը և սպառողներին գցելով մոլորության մեջ նաև կվտանգեն նրանց կյանքն ու առողջությունը, հետևաբար բնակչության կյանքի և առողջության տեսանկյունից նպատակահարմար է արգել կամ մասերի բաժանել նշված ապրանքները։

	4.ՀՀ առողջապահության նախարարություն
	9.02.2023թ.

	
	N ԱԱ/04/14419-2023

	Ի պատասխան Ձեր 2023 թվականի հունիսի 23-ի թիվ 01/10374-2023 գրության` «Առևտրի և ծառայությունների մասին» օրենքում լրացում և փոփոխություն կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում» փոփոխություն և լրացում կատարելու մասին օրենքների նախագծերի վերաբերյալ հայտնում եմ.
«Առևտրի և ծառայությունների մասին» օրենքում լրացում և փոփոխություն կատարելու մասին» Հայաստանի Հանրապետության օրենքում» փոփոխություն և լրացում կատարելու մասին օրենքի նախագծի (այսուհետ՝ նախագիծ) մասով  անհրաժեշտ եմ համարում նշել, որ ներկայում մեր երկրի քաղաքականությունը քաջալերում է առողջ ապրելակերպը: Կալորիաների մասին տեղեկատվության իմացությունը կարևոր է քաշը կառավարելու, մարմնի առողջ քաշին հասնելու և պահպանելու համար: Համաձայն «Առողջապահության համակարգի գործունեության գնահատում»  ընտրանքային հետազոտության տվյալների` 2022 թ.-ին 2016 թ.-ի համեմատ Հայաստանի 15 տարեկան և բարձր տարիքի բնակչության շրջանում աճել է ավելցուկային քաշ կամ ճարպակալում ունեցող անձանց քանակը՝ 51.2%-ից մինչև 55.1%: Այդ աճը տեղի է ունեցել ճարպակալում ունեցող անձանց քանակի աճի հետևանքով՝ 22.3%-ից մինչև 27.7%։ Չափազանց քանակի կալորիաների ընդունումը կարող է նպաստել առողջության բազմաթիվ խնդիրների, ինչպիսիք են սիրտանոթային հիվանդությունները, երկրորդ տիպի շաքարային դիաբետը, գիրությունը և այլն: Հաշվի առնելով վերը շարադրվածը՝ առաջարկվում է նախագծի 2-րդ հոդվածը «ներառյալ էներգետիկ արժեքը» բառերից հետո լրացնել «արտահայտված կիլոկալորիաներով» բառերով:
«Վարչական իրավախախտումների վերաբերյալ» Հայաստանի Հանրապետության օրենսգրքում» փոփոխություն և լրացում կատարելու մասին օրենքի նախագծի (այսուհետ՝ նախագիծ) մասով առաջարկվում է՝ 
ա) նախագծի 1-ին հոդվածում նախատեսված Վարչական իրավախախտումների վերաբերյալ օրենսգրքի 158-րդ հոդվածի առաջարկվող տարբերակը լրացնել նաև 50-րդ մասով, քանի որ նախագծի 158-րդ հոդվածով լրացվող նոր մասը ունի երկրորդ պարբերություն, որը պարունակում է հղում նույն հոդվածի 49-րդ մասին, իսկ հղումները նորմատիվ իրավական ակտերում կատարվում են միայն նորմատիվ իրավական ակտի այլ հոդվածներին, մասերին, կետերին, ենթակետերին, պարբերություններին, և ոչ թե նույն կառուցվածքային միավորին, հետևաբար անհրաժեշտ է հղում պարունակող նորմը նախատեսել առանձին մասով։ Դրան համապատասխան` առաջարկվում է նաև նախագծի 2-րդ հոդվածը լրացնել «հիսուներորդ» բառով:
բ) նախագծում ավելացնել հոդված` ճաշացուցակին ներկայացվող պահանջները չկատարելու դեպքում` համապատասխան վարչական պատասխանատվության ենթարկելու վերաբերյալ:

	5.ՀՀ ֆինանսների նախարարություն
	4.07.2023թ.

	
	01/11-4/12780-2023

	ՀՀ ֆինանսների նախարարությունն ուսումնասիրել է «Առևտրի և ծառայությունների մասին» օրենքում լրացում և փոփոխություն կատարելու մասին» այսուհետ՝ Նախագիծ և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին օրենքների նախագծերը և հայտնում է հետևյալը․
	Նախագծով նախատեսվում է կանոնակարգել ձմերուկի և սեխի վաճառքի պայմանները և սահմանել դրույթ՝ արգելելով վերջիններիս վաճառքը կտրված  կամ մասերով, քանի որ վաճառողները շատ դեպքերում կտրված կամ մասերով վաճառքի դեպքում չեն պահպանում հիգիենիկ կանոնները։
	Այս առումով հայտնում ենք, որ Նախագծի գաղափարը հասկանալի է։ Այդուհանդերձ, հարկ է նշել, որ ձմերուկից և սեխից զատ կարող են լինել նաև պահպանման հատուկ պայմաններ պահանջող այլ ապրանքներ օրինակ՝ արքայախնձոր, մանգո, պապայա, դդում, ուստի առաջարկում ենք համապարփակ եղանակով կանոնակարգել այդօրինակ ապրանքների պահպանման և իրացման հետ կապված հարաբերությունները՝ պատասխանատվություն նախատեսելով նշված պայմանների խախտման համար։
	Ընդ որում հարկ է նշել, որ ներկայումս գործում են սննդամթերքի անվտանգության ոլորտը կարգավորող մի շարք տեխնիկական կանոնակարգեր, այդ թվում՝ ԵԱՏՄ տեխնիկական կանոնակարգերը, որոնք տարածվում են սննդամթերքի բոլոր տեսակների վրա։ Հատկանշական է, որ ԵԱՏՄ կանոնակարգերը եկել են փոխարինելու ՀՀ-ում 2007-2022թթ. գործած ՀՀ կառավարության 2006 թվականի դեկտեմբերի 21-ի թիվ 1913-Ն որոշմամբ հաստատված թարմ պտուղ-բանջարեղենի տեխնիկական կանոնակարգը:
	Հարկ է ընդգծել, որ տեխնիկական կանոնակարգման գաղափարը բացահայտված է Տեխնիկական կանոնակարգման մասին ՀՀ օրենքով, որով սահմանվում է, որ տեխնիկական կանոնակարգումն հենց նպատակաուղղված է մարդու առողջության և անվտանգության պահպանությանը, շրջակա միջավայրի, այդ թվում՝ բուսական և կենդանական աշխարհի պահպանությանը, ազգային անվտանգության ապահովմանը, անբարեխիղճ գործելակերպի կանխարգելմանը։
	Այն գործունեության տեսակների ամբողջություն է, որով սահմանվում են արտադրանքի կամ արտադրանքի և դրա հետ կապված գործընթացների նկատմամբ հիմնական պահանջներ, այդ թվում` իրացման պայմաններ, ինչպես նաև շուկայահանման կանոններ և համապատասխանության գնահատման ընթացակարգեր։
	Տեխնիկական կանոնակարգերը, այդ թվում` համապատասխանության գնահատման ընթացակարգերը մշակվում են առևտրում ավելորդ խոչընդոտներ չստեղծելու կամ դրանց ստեղծմանը չհանգեցնելու, ինչպես նաև սպառողների իրավունքների պաշտպանության, մարդու առողջության և անվտանգության պահպանության, շրջակա միջավայրի պահպանության, ազգային անվտանգության ապահովման սկզբունքով:

	



Մասամբ է ընդունվել։
ԵԱՏՄ տեխնիկական կանոնակարգերով մասնավորապես ՝«Սննդամթերքի անվտանգության մասին» Մաքսային միության տեխնիկական կանոնակարգով (այսուհետ՝ «սույն Տեխնիկական կանոնակարգ») սահմանվում են՝
1)	տեխնիկական կանոնակարգման օբյեկտները,
2)	տեխնիկական կանոնակարգման օբյեկտներին ներկայացվող՝ անվտանգության (ներառյալ սանիտարահամաճարակաբանական, հիգիենիկ և անասնաբուժական) վերաբերյալ պահանջները,
3)	տեխնիկական կանոնակարգման օբյեկտների նույնականացման կանոնները,
4)	տեխնիկական կանոնակարգման օբյեկտների` սույն Տեխնիկական կանոնակարգի պահանջներին համապատասխանության գնահատման (հավաստման) ձևերը և ընթացակարգերը։
Սույն տեխնիկական կանոնակարգով չեն կարգավորվում մանրածախ վաճառքին ներկայացվող պահանջները։ Առաջարկվող փոփոխությունների նպատակը մարդու կյանքի և (կամ) առողջության պաշտպանությունն է։




	6.ՀՀ արդարադատության նախարարություն
	15.09.2023թ.
N /27.4/41076-2023

	     ««Առևտրի և ծառայությունների մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
      1. Նախագծի 1-ին հոդվածով նախատեսվում է «Առևտրի և ծառայությունների մասին» օրենքի (այսուհետ՝ Օրենք) 9-րդ հոդվածը լրացնել նոր 15.1-ին և 15.2-րդ մասերով, որոնցից 15.1-ին մասով սահմանվում է, որ
       «Ձմերուկի և սեխի վաճառքը իրականացվում է  խանութներում, կրպակներում, շուկաներում, տոնավաճառներում, տաղավարներում՝ տակդիրների կամ դարակաշարերի վրա, որոնց նվազագույն բարձրությունը պետք է լինի առնվազն 15-20 սմ։ Տոնավաճառներում, տաղավարներում  ձմերուկի և սեխի վաճառքի կետերը պետք է ունենան ծածկեր կամ հովանոցներ։ Արգելվում է ձմերուկը և սեխը վաճառել կտրած կամ մասերի բաժանված։»:
         Այս առումով անհրաժեշտ ենք համարում մեջբերել Օրենքի 3-րդ հոդվածը, որը սահմանում է առևտրի օբյեկտների և առևտրի իրականացման վայրի տեսակները՝ 
     «1. Առևտրի օբյեկտների տեսակներն են` խանութները, կրպակները, հեղուկ վառելիքի, սեղմված բնական կամ հեղուկացված նավթային կամ ածխաջրածնային գազերի մանրածախ առևտրի կետերը:
2. Առևտրի իրականացման վայրի տեսակներն են` առևտրի կենտրոնները, սպառողական ապրանքների շուկաները, գյուղատնտեսական արտադրանքի շուկաները, ավտոտրանսպորտային միջոցների շուկաները, կենդանիների շուկաները, տոնավաճառները (վերնիսաժները) և ցուցահանդես-վաճառքի անցկացման վայրերը:»:
     Օրենքի 3-րդ հոդվածի կարգավորումից ելնելով՝ հարկ ենք համարում նշել, որ Նախագծի 1-ին հոդվածում նշված «տաղավար» հասկացությունը Օրենքում չի կիրառվում: Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 1-ին մասը, որի համաձայն՝ «Նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:», և Օրենքում «տաղավար» հասկացության բացակայության հանգամանքը՝ գտնում ենք, որ անհրաժեշտ է վերանայել հոդվածում վերոնշյալ հասկացության կիրառության նպատակահարմարությունը, կամ դիտարկել Օրենքում համապատասխան հասկացության սահմանումը:
         2. Նախագծի 2-րդ հոդվածով նախատեսվում է Օրենքի 12-րդ հոդվածի 3-րդ մասը շարադրել նոր խմբագրությամբ՝ հետևյալ բովանդակությամբ. 
     «3.Վաճառողը պետք է ունենա ճաշացուցակ, որը ներկայացվում է սպառողին (գնորդին): Ճաշացուցակը կարող է լինել թղթային, էլեկտրոնային ցուցատախտակի վրա, կամ կավիճով գրված գրատախտակի վրա՝ պարտադիր հայերեն լեզվով: Ճաշացուցակում նշվում է խոհարարական արտադրանքի անվանումը (փոխարինիչների օգտագործման դեպում պարտադիր նշումով), հիմնական բաղադրիչները, պատրաստման եղանակը, սննդային արժեքը (ներառյալ էներգետիկ արժեքը՝ արտահայտված կիլոկալորիաներով), զանգվածը և վերջինիս կողմից այն գինը, որը ենթակա է սպառողի կողմից վերջնական վճարման:»:
     Հարկ ենք համարում մեջբերել հետևյալ իրավական կարգավորումները՝
     Օրենքի 9-րդ հոդվածի 10-րդ մասի համաձայն՝ «...Վաճառողը պարտավոր է սպառողներին (գնորդներին) ապահովել մատուցվող ծառայությունների ցանկի, պատվերների ընդունման և ապրանքների հանձնման ժամկետի, վաճառվող ապրանքների տեսականու և գների վերաբերյալ մատչելի և ստույգ տեղեկատվությամբ...»:
     «Նորմատիվ իրավական ակտերի մասին» օրենքի 16-րդ հոդվածի 3-րդ մասի 2-րդ կետը սահմանում է, որ «Նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում` նշված նորմի կիրառումը պայմանավորված է ստորակետերով և «կամ» շաղկապով բաժանված պայմաններով:»:
     Նախագծի 2-րդ հոդվածում նախատեսվում է, որ ճաշացուցակը կարող է լինել թղթային, էլեկտրոնային կամ կավիճով գրված ցուցատախտակի վրա: Ելելով «կամ» շաղկապի առկայությունից և հիմք ընունելով  «Նորմատիվ իրավական ակտերի մասին» օրենքի 16-րդ հոդվածի 3-րդ մասի 2-րդ կետը՝ կարող ենք հանգել հետևության, որ ըստ Նախագծի տրամաբանության՝ հնարավոր է ունենալ միայն կավիճով ցուցատախտակի վրա գրված ճաշացուցակ, ինչը՝ գտնում ենք, որ կարող է հանգեցնել որոշակի խնդիրների՝ մասնավորապես խախտել գնորդի՝ Օրենքի 10-րդ հոդվածով սահմանված մատչելի տեղեկատվություն ստանալու հնարավորությունը, քանի որ կավիճով ցուցատախտակի վրա գրված ճաշացուցակը չի կարելի համարել վստահելի և հեշտ տեսանելի տարբերակ: Ուստի առաջարկում ենք քննարկել վերոնշյալ տարբերակը զուտ որպես այլընտրանք կիրառելու և այն՝ թղթային կամ էլեկտրոնային ճաշացուցակների հետ զուգակցելու տարբերակը: 
     Վերոնշյալ կարգավորման կապակցությամբ անհրաժեշտ ենք համարում անդրադառնալ նաև Օրենքի 10-րդ հոդվածի 1-ին մասի 4-րդ կետին, որտեղ որպես հանրային սննդի ծառայության հիմնական հասկացություն՝ սահմանվում է ճաշացուցակի հասկացությունը, որը հետևյալն է՝ «ճաշացուցակ` կերակրատեսակների, խոհարարական արտադրատեսակների, խմորեղենի և հացաբուլկեղենի, գնովի ապրանքների ցուցակ, որը վաճառողն առաջարկում է սպառողին` զանգվածի գնի նշումով.»:
     Հաշվի առնելով այն հանգամանքը, որ Նախագծով նախատեսվում է ավելացնել ճաշացուցակներին ներկայացվող որոշակի պահանջներ և այլևս չսահմանափակվել միայն զանգվածի և գնի մասին նշումով՝ գտնում ենք, որ դրանով պայմանավորված անհրաժեշտ կլինի լրացում կատարել Օրենքի 10-րդ հոդվածի 1-ին մասի 4-րդ կետում և այն համապատասխանեցնել Նախագծի 2-րդ հոդվածին:
    «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
       Նախագծի 1-ին և 2-րդ հոդվածներով նախատեսվում է Օրենսգրքի 158-րդ հոդվածը լրացնել նոր 6․1-ին, 6․2-րդ և 49-րդ, 50-րդ մասերով: Այս առումով, հայտնում ենք, որ միևնույն հոդվածում կատարվող լրացումներն անհրաժեշտ է ներկայացնել մեկ հոդվածի տեսքով:

	1․ Ընդունվել է։

























2․ Ընդունվել է։


















3․Ընդունվել է։



















4․Ընդունվել է։

	                                                        7.ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	20.03.2024թ․
N 50.4/9939-2024

	Ի կատարումն Հայաստանի Հանրապետության փոխվարչապետ Տիգրան Խաչատրյանի գրասենյակի ղեկավարի 2024 թվականի մարտի 14-ի N 03.1/03.62/9631-2024 գրության՝ ««Առևտրի և ծառայությունների մասին» օրենքում փոփոխություն կատարելու մասին» (այսուհետ՝ Նախագիծ) և ««Վարչական իրավախախտումների վերաբերյալ Հայաստանի Հանրապետության օրենսգրքում» փոփոխություններ կատարելու մասին» օրենքների նախագծերի  վերաբերյալ հայտնում եմ հետևյալը.
         Հիմք ընդունելով 2024 թվականի մարտի 01-ին Հայաստանի Հանրապետության փոխվարչապետ Տիգրան Խաչատրյանի մոտ կայացած կաթնամթերքի գունային տարանջատման վերաբերյալ աշխատանքային քննարկման արդյունքները՝ օրենսդրական ակտում պարբերաբար փոփոխություններ կատարելուց խուսափելու նպատակով առաջարկում եմ Նախագծով պարզապես նախատեսել Կառավարության կողմից կաթնամթերքի մանրածախ վաճառքի պահանջներ սահմանելու վերաբերյալ լիազորող նորմ: Այս մոտեցումը հնարավորություն կտա նաև հետագայում Կառավարության որոշմամբ վաճառվող ապրանքի մակնշման վերաբերյալ պահանջներ սահմանել, ինչի կապակցությամբ ևս նշված քննարկման ժամանակ համաձայնություն էր ձեռք բերվել։

	Ընդունվել է։

	8.ՀՀ արդարադատության նախարարություն
	20․03․2024թ․
N 01/27․2/10748-2024

	«Առևտրի և ծառայությունների մասին» օրենքում (այսուհետ՝Օրենք) փոփոխություն կատարելու մասին» օրենքի նախագծի (այսուհետ՝ Նախագծի) վերաբերյալ հայտնում ենք հետևյալը.			
1. Նախագծի 1-ին հոդվածով նախատեսվում է, որ Առևտրի օբյեկտներում կաթնամթերք ապրանքախմբի առանց կաթնային յուղի (կաթնային ճարպի) փոխարինիչի և կաթնային յուղի (կաթնային ճարպի) փոխարինիչով կաթնամթերքը տարանջատված մեկուսամասերում պետք է ապահովված լինի կանաչ և նարնջագույն գունային առանձնացված սպառողական դարակաշարով (հատվածով)՝ կանաչ դարակաշարում «առանց կաթնային յուղի (կաթնային ճարպի) փոխարինիչի», իսկ նարնջագույն դարակաշարում՝ «պարունակում է կաթնային յուղի (կաթնային ճարպի) փոխարինիչ» հատուկ տեսակի նշումով՝ ընթեռնելի և տեղադրված տեսանելի վայրում: 								Այս առումով հարկ է նկատի ունենալ, որ Նախագծով բացահայտված չէ հատուկ տեսակի նշման ձևը (ում կողմից ինչ ձևաչափով է հաստատվելու նշման օրինակելի ձևը, ձևանմուշը), ինչպես նաև պարզ չէ հատուկ տեսակի նշումը վերաբերում է դարակաշարին, մեկուսամասին, թե մակնշմանը (արտադրանքի փաթեթավորմանը):
2. Նախագծով առաջարկվող կարգավորման համատեքստում հարկ ենք համարում անդրադառնալ հետևյալ իրավանորմերին. Օրենքի 3-րդ հոդվածի 1-ին մասի համաձայն՝ Առևտրի օբյեկտների տեսակներն են` խանութները, կրպակները, (…), իսկ նույն հոդվածի 2-րդ մասի համաձայն՝ Առևտրի իրականացման վայրի տեսակներն են` առևտրի կենտրոնները, սպառողական ապրանքների շուկաները, (…) , նույն Օրեքնի 5-րդ հոդվածի 3.1-րդ մասի համաձայն Երկու հարյուր քառակուսի մետրից ավելի մակերես ունեցող առևտրի իրականացման վայրերում կաթնամթերք ապրանքախմբի (արտաքին տնտեսական գործունեության ապրանքային անվանացանկի 04 ապրանքային խմբին դասվող) տարանջատված մեկուսամասերում կաթնային յուղի (կաթնային ճարպի) փոխարինիչով կաթնամթերքը պետք է ապահովված լինի առանձնացված սպառողական դարակաշարով (հատվածով) և «պարունակում է կաթնային յուղի (կաթնային ճարպի) փոխարինիչ» հատուկ տեսակի նշումով՝ ընթեռնելի և տեղադրված տեսանելի վայրում։
Վերոգրյալի հաշվառմամբ՝ նկատի ունենալով Նախագծով առաջարկվող կարգավորման առարկայի շրջանակը, կարգավորման նպատակը և բնույթը առաջարկում ենք Նախագծի 1-ին հոդվածով նախատեսվող փոփոխությունը կատարել նաև Օրենքի 5-րդ հոդվածի 3.1-րդ մասում:
«Վարչական իրավախախտումների վերաբերյալ Հայաստանի Հանրապետության օրենսգրքում» (այսուհետ՝ Օրենսգիրք) փոփոխություններ կատարելու մասին» օրենքի նախագծի (այսուհետ՝ Նախագծի) վերաբերյալ հայտնում ենք հետևյալը.										
1. Օրենսգրքի գործող կարգավորման համաձայն վարչական պատասխանատվության միջոցներ է սահմանվում, ինչպես առևտրի օբյեկտներին այնպես էլ առևտրի իրականացման վայրերին օրենքով ներկայացված պահանջների խախտման դեպքերով, մինչդեռ առաջարկվող փոփոխության ընդունման արդյունքում «Առևտրի և ծառայությունների մասին» օրենքի 5-րդ հոդվածի 3.1-րդ մասի պահանջերը խախտվելու դեպքում իրավախախտի նկատմամբ պատասխանատվության միջոց չի կարող կիրառվել (բացակայում է պետական ներգործության հնարավոր եղանակները՝ իրավունքի նորմի սանկցիան), ինչը վարչարարության համաչափության տեսանկյունից կարող է դիտարկվել որպես տնտեսավարող սուբյեկտների նկատմամբ անհավասար մոտեցում (Տես՝«Վարչական հիմունքների և վարչարարության մասին» օրենքի 8-րդ հոդված՝ Վարչարարությունը պետք է ուղղված լինի Հայաստանի Հանրապետության Սահմանադրությամբ և օրենքներով հետապնդվող նպատակին, և դրան հասնելու միջոցները պետք է լինեն պիտանի, անհրաժեշտ և չափավոր):

	1․ Մասամբ է ընդունվել։
Նշումը վերաբերում է դարակաշարին։









2․ Ընդունվել է։














3․ Ընդունվել է։


	9․ ՀՀ տնտեսական  մրցակցության պաշտպանության հանձնաժողով
	21․03․2024
N ԳԳ/274-2024

	««Առևտրի և ծառայությունների մասին» օրենքում փոփոխություն կատարելու մասին» և ««Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքների նախագծերի վերաբերյալ ներկայացնում ենք հետևյալը.
««Առևտրի և ծառայությունների մասին» օրենքում փոփոխություն կատարելու մասին» օրենքի նախագծով (այսուհետ նաև՝ Նախագիծ) առաջարկվում է «Առևտրի և ծառայությունների մասին» օրենքի 4-րդ հոդվածի 2.1-ին մասը շարադրել նոր խմբագրությամբ, որի համաձայն՝ առևտրի օբյեկտներում կաթնամթերք ապրանքախմբի (արտաքին տնտեսական գործունեության ապրանքային անվանացանկի 04 ապրանքային խմբին դասվող) առանց կաթնային յուղի (կաթնային ճարպի) փոխարինիչի և կաթնային յուղի (կաթնային ճարպի) փոխարինիչով կաթնամթերքը տարանջատված մեկուսամասերում պետք է ապահովված լինի կանաչ և նարնջագույն գունային առանձնացված սպառողական դարակաշարով (հատվածով)՝ կանաչ դարակաշարում «առանց կաթնային յուղի (կաթնային ճարպի) փոխարինիչի», իսկ նարնջագույն դարակաշարում՝ «պարունակում է կաթնային յուղի (կաթնային ճարպի) փոխարինիչ» հատուկ տեսակի նշումով՝ ընթեռնելի և տեղադրված տեսանելի վայրում։
Տվյալ դրույթի մեկնաբանությունից հետևում է, որ առևտրի օբյեկտների համար նախատեսվում է նոր պահանջ՝ կաթնամթերք ապրանքախմբի (արտաքին տնտեսական գործունեության ապրանքային անվանացանկի 04 ապրանքային խմբին դասվող) առանց կաթնային յուղի (կաթնային ճարպի) փոխարինիչի և կաթնային յուղի (կաթնային ճարպի) փոխարինիչով կաթնամթերքը մեկուսամասերում կանաչ և նարնջագույն գունային առանձնացված սպառողական դարակաշարով (հատվածով) առանձնացնելու վերաբերյալ։
Նշվածի կապակցությամբ հարկ է նկատել, որ Մրցակցության պաշտպանության հանձնաժողովը (այսուհետ նաև՝ Հանձնաժողով) դեռևս դարակաշարերի առանձնացման վերաբերյալ օրենսդրական պահանջ նախատեսելու վերաբերյալ օրենսդրական կարգավորման շրջանակում արձանագրել է, որ կաթնամթերքի շրջանառության ոլորտում իրականացված ուսումնասիրությունները ցույց են տվել, որ գործնականում հաճախ են հանդիպում իրավիճակներ, երբ կաթնային յուղի (կաթնային ճարպի) փոխարինիչով կաթնամթերքն իրացվում է որպես կաթնային մթերք, ինչը հասարակության մոլորեցմամբ անբարեխիղճ մրցակցություն է։
Վերոգրյալի հաշվառմամբ կարծում ենք, որ Նախագծով նախատեսված կարգավորումները գործնականում լիարժեք չեն ապահովի սպառողի կողմից կաթնային յուղի (կաթնային ճարպի) փոխարինիչով կաթնամթերքի և առանց կաթնային յուղի (կաթնային ճարպի) փոխարինիչի արտադրանքների տարբերակումը։
Միաժամանակ, անդրադառնալով Նախագծով սահմանված կարգավորումներին՝ հայտնում ենք հետևյալը.
1. Նախագծով առաջարկվող կարգավորումը, այն է՝ կաթնամթերք ապրանքախմբի (արտաքին տնտեսական գործունեության ապրանքային անվանացանկի 04 ապրանքային խմբին դասվող) առանց կաթնային յուղի (կաթնային ճարպի) փոխարինիչի և կաթնային յուղի (կաթնային ճարպի) փոխարինիչով կաթնամթերքը մեկուսամասերում կանաչ և նարնջագույն գունային առանձնացված սպառողական դարակաշարով (հատվածով) առանձնացնելու վերաբերյալ, կարող է ենթադրել վարչարարական էական բեռ՝ վարչարարության ռեսուրսների ոչ արդյունավետ օգտագործման տեսանկյունից։ Մասնավորապես՝ գործնականում կարող են առաջանալ այնպիսի իրավիճակներ, երբ առևտրային օբյեկտներում կաթնամթերքի գունային տարանջատվածության ապահովման օրենսդրական պահանջը առևտրային օբյեկտի կողմից ի սկզբանե կարող է ապահովված լինել, սակայն այլ անձանց վարքագծի արդյունքում (որպես օրինակ՝ սպառողների) առևտրային օբյեկտներում համապատասխան ապրանքների դասավորվածությունը կարող է խախտվել, որպիսի պայմաններում սպառողները կարող են չկողմնորոշվել և հստակ տարբերակել վերոնշյալ արտադրատեսակները։ Այսինքն՝ նման պայմաններում կարող են առաջանալ ինչպես հասարակության մոլորեցմամբ անբարեխիղճ մրցակցության հնարավոր դրսևորումները, այնպես էլ արդյունավետ վարչարարության իրականացման բարդություններ։
2. Նկատի ունենալով այն, որ Նախագծով առաջարկվող կարգավորումները վերաբերում են կաթնամթերք ապրանքախմբի (արտաքին տնտեսական գործունեության ապրանքային անվանացանկի 04 ապրանքային խմբին դասվող) բոլոր ապրանքներին, որը ներառում է ապրանքների լայն շրջանակ՝ կարծում ենք, որ դասավորվածության նման պահանջը գործնականում կարող է չպահպանվել և չկիրառվել (դիտարկումը արդիական է նաև առևտրային օբյեկտների տարածքների մասով նույնպես սահմանափակումներ նախատեսված չլինելու համատեքստում)։ 


Այնուամենայնիվ, Հանձնաժողովը գտնում է, որ խնդրին համապարփակ լուծում տալու համար անհրաժեշտ է նախատեսել համապատասխան կարգավորումներ, որոնք թույլ կտան արտադրատեսակների տուփերի վրա գունային տարանջատման միջոցով առանձնացնել կաթնային մթերքը և կաթնային յուղի փոխարինիչով կաթ պարունակող մթերքը, որը կապահովի արտադրողի կողմից իր արտադրատեսակի առավելությունն ընդգծելու հնարավորությունը։ Մասնավորապես՝ Հանձնաժողովի առաջարկը վերաբերում է ոչ թե «Կաթի և կաթնամթերքի անվտանգության մասին» (ՄՄ ՏԿ 033/2013) Մաքսային միության տեխնիկական կանոնակարգում կաթնամթերք ապրանքախմբի արտադրատեսակների տուփերի գունային տարանջատման պահանջը ներառելու պահանջին, այլ կաթնամթերք արտադրողների և ներմուծողների կողմից իրենց արտադրանքի առավելությունը ընդգծելուն։ Այսինքն՝ նման առաջարկը, ըստ էություն, ունի կամընտրական բնույթ և արտադրողը կամ ներմուծողը սեփական ցանկությամբ հնարավորություն է ունենում ցույց տալ իր արտադրանքի առավելությունը (տվյալ դեպքում կաթնային յուղի կամ ճարպի բացակայությունը) որպես օրինակ՝ գունային տարանջատում ունեցող ինքնակպչուն պիտակներ փակցնելու միջոցով (հաշվի առնելով, որ կանաչ գույնն առավելապես ասոցացվում է օրգանական գյուղատնտեսական արտադրանքի հետ, դրանից տարբերվող մեկ այլ գույնով)։ Նման պայմաններում նշված իրավակարգավորման առկայությունը չի բացառում արտադրողների (ներմուծողների) կողմից արտադրանքի բաղադրության մեջ բուսական յուղի առկայության վերաբերյալ համապատասխան տեղեկատվությունը սխալ ներկայացնելու  (մասնավորապես, դրա առկայության մասին ինքնակպչուն պիտակ փակցնելու) դեպքում վրա հասնող վարչական պատասխանատվության հնարավորությունը։


Միաժամանակ կարծում ենք, որ առաջարկվող կարգավորման պայմաններում գործնականում լուծում են ստանում նաև հետևյալ խնդիրները.
1. Վարչարարության իրականացման, մասնավորապես՝ վարչական ռեսուրսների արդյունավետ օգտագործման տեսանկյունից առավել արդյունավետ հնարավորություններ են նախատեսվում։ 
2. Սպառողն անկախ դարակաշարերի առանձնացման պահանջից արդեն իսկ հնարավորություն է ունենում հստակ տարանջատել այն արտադրատեսակը, որը չի պարունակում կաթնային յուղ (կաթնային ճարպի) փոխարինիչ։
3.  Վարչական իրավախախտման առկայության փաստի և պատասխանատվության քննարկման տեսանկյունից հստակեցվում է վարչական իրավախախտման սուբյեկտը։
4. Համապատասխան կարգավորումը «Կաթի և կաթնամթերքի անվտանգության մասին» (ՄՄ ՏԿ 033/2013) Մաքսային միության տեխնիկական կանոնակարգի կիրառության տեսանկյունից նույնպես խնդրահարույց չէ՝ նկատի ունենալով, որ արտադրողի կամ ներմուծողի համար սահմանվում են ոչ թե կաթնամթերքի անվտանգությանը ներկայացվող հավելյալ պահանջներ, այլ սեփական արտադրանքի առավելությունը ցույց տալու  լրացուցիչ երաշխիքներ։


	























1․Պարզաբանում 
Այլ անձանց վարքագծի արդյունքում (որպես օրինակ՝ սպառողների) առևտրային օբյեկտներում համապատասխան ապրանքների դասավորվածության խախտման դեպքերը տվյալ նախագծի կարգավորման առարկան չէ և տվյալ դեպքում տնտեսավարողը պարտավոր է ապահովել, որ ցանկացած ապրանք լինի իր համապատասխան դարակաշարում։  

Պարզաբանում
Համաձայն ՀՀ կառավարության 2012 թվականի դեկտեմբերի 27-ի N 1688-Ն որոշման օրգանական գյուղատնտեսության սննդամթերքը մակնշվում է  օրգանական մակնշմամբ և որևէ օրենսդրական իրավական ակտով չկա սահմանված, որ կանաչ գույնը ասոցացվում է օրգանական արտադրանքի հետ։
Ընդունվել է։


	4․ ՀՀ ֆինանսների նախարարություն
	25․03․2024
N 01/5918-2024

	Ի կատարումն ՀՀ փոխվարչապետ Տիգրան Խաչատրյանի ս.թ. մարտի 15-ի թիվ /03.62/9631-2024 հանձնարարականի, «Առևտրի և ծառայությունների մասին» օրենքում փոփոխություն կատարելու մասին» և «Վարչական իրավախախտումների վերաբերյալ» ՀՀ օրենսգրքում փոփոխություն կատարելու մասին» ՀՀ օրենքների նախագծերի վերաբերյալ հայտնում ենք, որ դիտողություններ և առաջարկություններ չկան:

	

	  
ՀՀ էկոնոմիկայի նախարարության կողմից  շրջանառված  ««Առևտրի և ծառայությունների մասին» օրենքում լրացումներ և փոփոխություն կատարելու մասին» և ««Վարչական իրավախախտումների վերաբերյալ Հայաստանի Հանրապետության օրենսգրքում» լրացումներ կատարելու մասին» օրենքների նախագծերը միավորվել են, և առաջարկվող բոլոր իրավակարգավորումները ներկայացվում է մեկ փաթեթի տեսքով։ 
	

	5․ Տեսչական մարմինների աշխատանքների համակարգման գրասենյակ
	03․06․2024
02/16.20/19280-2024

	ԵԶՐԱԿԱՑՈՒԹՅՈՒՆ
«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ
ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ
	Քննարկելով «Առևտրի և ծառայությունների մասին» օրենքում փոփոխություններ և լրացումներ կատարելու մասին» օրենքի նախագիծը (այսուհետ՝ Նախագիծ) և  «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագիծը՝ հայտնում եմ, որ Նախագծի 4-րդ և 5-րդ հոդվածներով լրացվել են Օրենքի 10-րդ հոդվածի 1-ին մասի 4-րդ կետով և 12-րդ հոդվածի 3-րդ մասով սահմանված՝  ճաշացուցակին ներկայացվող պահանջները, ինչն ընդունելի չէ, քանի որ պարզ չէ, թե՝ ո՞րն է նոր պայմանների լրացման նպատակը, և ինչու է անհրաժեշտություն առաջացել այն կարգավորել օրենքով։ 


























Միևնույն ժամանակ, նկատի ունենալով, որ Նախագծի 3-րդ հոդվածով առաջարկվող 15․2 կետի համաձայն՝ կաթնամթերք ապրանքախմբի (արտաքին տնտեսական գործունեության ապրանքային անվանացանկի 04 ապրանքային խմբին դասվող) կաթնամթերքի մանրածախ վաճառքին ներկայացվող պահանջները սահմանելու է Կառավարությունը,  ուստի առաջարկում եմ Նախագծի 1-ին, 2-րդ և 3-րդ հոդվածներով առաջարկվող կարգավորումներն ամրագրել Կառավարության որոշման մեջ, այլ ոչ թե «Առևտրի և ծառայությունների մասին» օրենքում։ Միևնույն ժամանակ, Կառավարության որոշման շրջանակներում հիշյալ կարգավորումները կարող են սահմանվել առավել մանրամասն, ինչը կնպաստի վերահսկողական գործառույթների առավել դյուրին և արդյունավետ իրականացմանը։















Նկատի ունենալով, որ «Անասնաբուժության մասին» օրենքում «N 5 ձևի անասնաբուժական վկայական կամ պիտակ կամ պիտակի պիտակ» հասկացություններ կիրառված չեն, առաջարկում եմ Նախագծի 3-րդ հոդվածով առաջարկվող կարգավորումը հանել։ Միաժամանակ, հայտնում եմ, որ Տեսչական մարմինների աշխատանքների համակարգման գրասենյակի կողմից նախատեսվում է շրջանառել իրավական ակտի նախագիծ, որով կսահմանվի սպանդանոցային ծագման մթերքի սպառման պայմանները սահմանելու վերաբերյալ լիազորող նորմ։ 

	





Չի ընդունվել
Տեղեկացնում եմ, որ ճաշացուցակին ներկայացվող պահանջներն արդեն իսկ կարգավորվում են գործող «Առևտրի և ծառայությունների մասին» օրենքով, իսկ Նախագծով առաջարկվում է 
 ճաշացուցակին ներկայացվող գործող պահանջներին ընդամենը  
ավելացնել ևս մի քանիսը (չսահմանափակվել միայն զանգվածի և գնի մասին նշումով)։  Հետևաբար առաջարկվող փոփոխությունները պետք չէ դիտարկել որպես նոր կարգավորումներ։ 
Հարկ է նշել, որ տվյալ նախաձեռնությունը կարևորվել է նաև  ՀՀ առողջապահության նախարարության կողմից (վերջինիս ներկայացված առաջարկը ևս ընդգրկվել է Նախագծում)։ 
Ինչ վերաբերում է առաջարկվող փոփոխությունների անհրաժեշտությանը, ապա տեղեկացնում եմ, որ այն միտված է սպառողներին մոլորության մեջ չգցելուն և Հայաստանի Հանրապետության կառավարության ներկայումս որդեգրած քաղաքականությունից բխող առողջ ապրելակերպ վարելուն, ինչպես նաև քննարկվել և կարևորվել է բոլոր շահագրգիռ մարմինների, Ազգային ժողովի տարածքային կառավարման, տեղական ինքնակառավարման, գյուղատնտեսության և շրջակա միջավայրի պահպանության հարցերի մշտական հանձնաժողովի և տնտեսավարողների կողմից։  

Չի ընդունվել
Միաժամանակ տեղեկացնում եմ, որ Օրենքով առաջարկվող  կարգավորումները դիտարկվում են որպես մանրածախ առևտրի կազմակերպման կանոններ, ինչը տվյալ օրենքի կարգավորման առարկա է։  Նախագծի 3-րդ հոդվածով առաջարկվող 15․2 կետով սահմանված դրույթի նպատակն է հետագայում,  անհրաժեշտության դեպքում, վաճառվող ապրանքի մակնշման  և մի շարք այլ պահանջները սահմանել Կառավարության որոշմամբ՝ խուսափելով օրենսդրական ակտում պարբերաբար փոփոխություններ կատարելուց։  
 Օրենքով սահմանվում են նմանատիպ իրավակարգավորումներ նաև  հացի և հացաբուլկեղենի և մի շարք այլ պարենային և ոչ պարենային արտադրատեսակների վերաբերյալ, հետևաբար, նույն տրամաբանությամբ օրենքում պետք է բացառել նաև վերոնշյալ իրավակարգավորումները։ 
 

Ընդունվել է

Աշխատանքային կարգով համաձայնեցվել է Տեսչական մարմինների աշխատանքների համակարգման գրասենյակի ներկայացուցչի հետ։  



